
పరమయోగివిలాసము.












నడిగి కానక నంబు లరు దందికొనుచు 

వడఁకుచు నయ్యతీశ్వరునిసన్నిధికి 

నేతెంచి పదముల కెరఁగి యాకార్య 

మాతని కెఱిగింప నక్కజం బంది 

సభయుఁ డై వేగ మచ్చటియధికారి 

సభికులం దక్కినస్థానంబువారి 

రావించి శ్రీరంగరమణునిసొమ్ము 

పోవు టెట్లని మనంబునఁ గోప మెసఁగ 

బహుపురాణములఁ జొప్పడుదేవదేవు 

మహిమ లెఱింగిన మతిమంతులార! 

విహితమే యీమాట విన మీకు గర్భ 

గృహములోఁ బెట్టినగిన్నె లే దనుచుఁ 

బోయెఁ బొ మ్మనుచు నంబులు తారు గొన్ని 

మాయల మముఁ గనుమాటి యీరీతిఁ 

గల్లలు పచరించి కడపట మనల 

బెల్లించి యిదిదక్కఁ బెనఁగఁజూచెదరు 

ఎందుఁ బోవచ్చుఁ దా మెఱుఁగ కీసొమ్ము 

నందువారలు దాఁచునట్టివారలును 

దాము గా కిబ్బంగిఁ దమకన్నుఁ బ్రామి 

హేమపాత్రము గొన నెవ్వ రోపుదురు

